
Ketua Jabatan dan Ketua-Ketua Program Jabatan Kejuruteraan Awam, PMM

Sr. Mohamad Kelana bin Juwit
Ketua Jabatan kejuruteraan Awam

En. Mohd Khairolnizam bin Yunos
Ketua Program Kejuruteraan Awam

En. Faizal Adnan bin Omar
Ketua Program Seni Bina

Sr Yee Wui Chee
Ketua Program Geomatik



Kata Aluan

Sr. Mohamad Kelana
bin Juwit

Salam bahagia kepada warga JKA.

Program-program peningkatan pengetahuan

di kalangan pelajar sentiasa berjalan seperti
biasa malah ada yang melangkaui sempadan
ke negara jiran. Tahniah dan syabas diucapkan
kepada pensyarah pengiring serta kepada
yang terlibat secara tidak langsung.

Pendidikan teknikal daripada jabatan perlu
sentiasa memenuhi cabaran semasa dan
akan datang. Oleh demikian, para pensyarah
harus mengambil inisiatif tertentu dalam
memantapkan ilmu pengetahuan bagi
memenuhi cabaran dan aspirasi pendidikan
anak-anak bangsa. Jadikan tahun baru 2019
sebagai tahun memantapkan pendidikan diri
dan rakan-rakan seperjuangan.

Tahniah juga diucapkan kepada team
penerbitan JKA dan penyumbang berita sesi
lalu. Semoga dapat memberi manfaat kepada
warga politeknik.

Ikhlas,

Ketua Jabatan Kejuruteraan Awam. Politeknik
Merlimau Melaka.

Berita:

a. Pmm Antara Penerima Anugerah Penghargaan
Sempena Hari Novasi Kementerian Pendidikan
Malaysia (Kpm) Tahun 2018

B. Pelajar Seni Bina PMM raih ‘PERAK’ PAM Best
Booth Display Award 2018

c. Lawatan Akademik & Pengantarabangsaan
Program Seni Bina (RIAU, INDONESIA] bagi
kursus DCA5226 Design 3 & Pendedahan Awal
DCA6163 Measured Drawing Semester 4 Sesi Jun
2018.

d. Kajian Tapak Dan Pendedahan Terhadap
Rekabentuk BangunanKomesial ‘Primeum Outlet’
Bagi Memenuhi Keperluan Kursus DCA5226
Design 3 & Pendedahan Awal Kursus DCA6163
Measured Drawing Sesi Jun 2018 (Hat Yai,
Thailand)

e. Lawatan Akademik Pelajar Senibina bagi
kursus DCA3124 Design 2, Semester 3 & DCA5152
Building Services 2, Semester 4 Sesi Jun 2018.
(Singapura)

f. Geomatic Day

g. Lawatan Akademik Ke Universiti Teknologi
Malaysia




PENYELARAS MAKLUM BALAS PELANGGAN
HAZILAH MOHAMAD --

Carta Organisasi Jabatan Kejuruteraan Awam Sesi Jun 2018

PUAN HAJJAH RASHIDAH BINTI MUSTAPA, BKT.

TIMBALAN PENGARAH (AKADEMIK)

ENCIK FAIZAL ADNAN OMAR

KETUA PROGRAM GEOMATIK

mm Antara Penerima Anugerah Penghargaan Sempena Hari
Novasi Kementerian Pendidikan Malaysia (Kpm)
Tahun 2018

Ayu Wirdawati bt Po’a

Pada 26 Oktober 2018 yang lepas, PMM menerusi 2 produk inovasi C-Channel
Trusses Holder daripada Jabatan Kejuruteraan Awam dan Rendang Cookies
daripada Jabatan Pelancongan & Hospitaliti telah terpilih untuk menerima
Anugerah Penghargaan sempena Hari Inovasi peringkat Kementerian Pendidikan
Malaysia (KPM) untuk tahun 2018.

Maijlis yang bertempat di Dewan Za’ba, KPM, Putrajaya ini antara lain bertujuan
memberi penghargaan kepada produk-produk inovasi yang berjaya mendapat
anugerah emas atau pencapaian tertinggi di mana-mana pertandingan inovasi
di peringkat antarabangsa. Sebanyak 15 produk inovasi daripada IPT, pusat
kemahiran dan sekolah dipilh untuk menerima anugerah ini.

C-Channel Trusses Holder daripada Jabatan Kejuruteraan Awam, PMM menerima
penghargaan ini melalui pencapaian cemerlangnya di Asian Youth Innovation
Award, MTE 2018 yang merangkul anugerah emas dan anugerah tertinggi
Best Of The Best Award pada 23 Februari 2018 yang lepas. Selain itu, produk
ini juga telah menerima anugerah emas di International Engineering Invention &
Innovation Exhibition 2018 (i-ENVEX 2018) pada 13 — 15 April 2018.

C-Channel Trusses Holder diwakili oleh pensyarah, Puan Ayu Wirdawati bt Po’a
menerima anugerah penghargaan tersebut yang disampaikan oleh Timbalan
Menteri Pendidikan, YB Teo Nie Ching. Antara intipati ucapan YB Teo Nie Ching
dalam majlis Hari Inovasi KPM 2018 yang bertemakan “Inovasi Pendidikan,
Warga Berwawasan” tersebut menggalakkan budaya inovasi di kalangan
pelbagai peringkat warga pendidik dan pelajar yang bukan sahaja terhad dalam
penyampaian proses pengajaran dan pembelajaran tetapi juga dapat memberi
manafaat kepada komuniti dan masyarakat secara keseluruhannya.

Anugerah penghargaan yang diterima oleh produk C-Channel Trusses Holder.

Penerima anugerah bergambar bersama Tim. Menteri Pendidikan, YB Teo Nie Ching dan
semua tetamu kehormat.



Pelajar Seni Bina PMM raih ‘PERAK PAM
‘Best Booth Display Award 2018’

Ts. Amran bin Atan

Jawatankuasa Pertubuhan Arkitek Malaysia (PAM) telah menganjurkan ‘PAM
EXHIBITION WORKSHOP 2018’ yang berlangsung selama lima hari bermula
17 Oktober 2018 dan berakhir pada 21 Oktober 2018 bertempat di One Utama,
Petaling Jaya Selangor. Tidak ketinggalan peluang ini juga turut direbut oleh pelajar
Politeknik Merlimau Melaka yang terdiri daripada Program Diploma Seni Bina.
Program tersebut telah mendapat kerjasama juga sokongan padu daripada pelajar
IPTA dan IPTS dalam bidang Seni Bina dengan anggaran hampir 300 orang.

Setiap IPTA dan IPTS dikehendaki membina dan membentangkan booth mereka
mengikut idea dan kreativiti masing-masing dan mestilah bertepatan dengan tema
atau konsep “via”. Penggunaan bahan mestilah 10% buluh dan 90% bahan yang
ditaja oleh PAM seperti zink dan z purlin.

Di akhir program tersebut PMM telah berjaya meraih ‘PERAK’ bagi kategori ‘PAM
Best Booth Display Award 2018’ dan ‘PAM Best Student Award 2018’ yang diterima
oleh Muhammad Azim Asyraf Bin Azib, pelajar semester akhir Diploma Seni Bina.
Penyampaian hadiah telah disempurnakan oleh President Pertubuhan Arkitek
Malaysia (PAM), Ar. Ezumi Harzani Ismail. Tahniah diucapkan kepada pelajar Seni
Bina diatas pencapaian yang membanggakan. Deligasi PMM yang menyertai ‘PAM
EXHIBITION WORKSHOP 2018’ ialah seramai 10 orang yang terdiri daripada
semester 3 & 4 juga 3 orang pensyarah pengiring iaitu Nurul Agilah Johar, Ts.
Amran Atan dan Noraini Abu Bakar. @

PMM telah berjaya meraih ‘PERAK’ bagi kategori ‘PAM Best Booth Display Award 2018”
‘dan ‘PAM Best Student Award 2018

Gambar peserta@pelajar dari Unit Senibina dan beberapa orang pensyarah pengiring



RIAU, INDONESIA

Lawatan Akademik & Pengantarabangsaan Program Seni Bina
bagi kursus DCA5226 Design 3 & Pendedahan Awal DCA6163
Measured Drawing Semester 4 Sesi Jun 2018.

Ts. Amran bin Atan

Tanggal 16 Ogos 2018, satu lawatan akademik pelajar seni bina telah diadakan
di Universitas Lanchang Kuning (UniLAK) Pekan Baru Riau, Indonesia. la
merupakan sebahagian daripada perancangan pengantarabangsaan Program
Senibina, Jabatan Kejuruteraan Awam Politeknik Merlimau Melaka ke luar
negara yang disertai oleh 40 orang pelajar Seni Bina semester 4 dan diiringi
oleh Pensyarah Kursus Izalisa Ahmad dan Fadhillah Md Nasir. Antara intipati
program ini adalah mengkaji sejarah bangunan lama, sosio budaya serta
peradaban setempat disamping menjadikan Pekan Baru adalah salah satu
tapak cadangan bagi projek akhir rekabentuk pelajar.

Selain itu satu Program ‘Corporate Social Responsibility’ (CSR) telah dijalankan
di Pusat Perlindungan Kanak-Kanak Kanser. Pelbagai aktiviti telah dijalankan
bagi memberi semangat kanak-kanak yang menhidap kanser. Program ini
dapat meningkatkan kemahiran praktikal, pengurusan dan komunikasi pelajar
di dalam menjalankan aktiviti social disamping membuat kerja-kerja amal.
Aktiviti diakhiri dengan penyampaian sumbangan kepada Pusat Perlindungan
Kanak-Kanak Kanser.

Adalah diharapkan dengan perlaksanaan aktiviti ini dapat mencapai objektif
yang disasarkan dan mendapat sokongan padu daripada pihak Politeknik
dan secara tidak langsung program ini akan dapat membantu melahirkan
pelajar yang mempunyai pengetahuan tentang isu-isu dan cabaran yang akan
dihadapi ditempat kerja dan dunia tanpa sempadan dan kaedah penyelesaian
yang sesuai mengikut situasi semasa. @



HAT YAI, THAILAND

Kajian Tapak Dan Pendedahan Terhadap Rekabentuk
BangunanKomesial ‘Primeum Outlet’ Bagi Memenuhi Keperluan
Kursus DCA5226 Design 3 & Pendedahan Awal Kursus DCA6163

Measured Drawing Sesi Jun 2018.

Ts. Amran bin Atan

Program lawatan akademik Bandar Hatyai, Thailand merupakan sebahagian dari
perancangan pengantarabangsaan Program Senibina, Jabatan Kejuruteraan
Awam Politeknik Merlimau Melaka ke luar negara yang disertai seramai 5 orang
pensyarah pengiring dan 35 orang pelajar Seni Bina semester 4 bermula 17
Januari 2018 dan berakhir pada 20 Januari 2018. Antara pensyarah pengiring
yang terlibat ialah lzalisa Ahmad, Faizal Adnan Omar, Fadhillah Md Nasir, Mohd.
Shafrizal Md. Hassan dan Mohd Khairolnizam Bin Yunos.

Klong Hae Floating Market, Bandar Hat Yai, Thailand telah dipilih sebagai
tapak kajian projek akhir pelajar dengan mencari maklumat dan menganalisis
tapak selain mengkaji mengenai sosial dan budaya sekeliling. Faculty Of
Architecture Rajamangala University of Technology Sivijaya Songkla, Thailand
merupakan antara universiti yang dilawati. Pelajar berpeluang menggunakan dan
meningkatkan kreativiti pemikiran yang lebih luas apabila membuat lawatan dan
penanda arasan ke intitusi lain di dalam bidang yang sama.

Aktiviti yang melibatkan pensyarah dan pelajar adalah merupakan salah
satu pembelajaran sepanjang hayat bagi memperkayakan pengetahuan dan
kecekapan pengurusan bukan sahaja terhad di dalam negara tetapi diperingkat
antarabangsa. @

SINGAPURA

Lawatan Akademik Pelajar Senibina bagi kursus DCA3124 Design 2,
Semester 3 & DCA5152 Building Services 2, Semester 4 Sesi Jun 2018.

Ts. Amran bin Atan

SENIBINA merupakan satu program yang memberi pengetahuan tentang idea reka bentuk
untuk menghasilkan reka bentuk sesuatu bangunan. Penekanan modul adalah terhadap
proses reka bentuk yang akan dilalui oleh para pelajar Senibina.

Modul ini juga memperkenalkan tentang konsep yang digunakan di kebanyakkan negara
luar. 08 September 2018 - Pelajar seni bina semester 3 & 4 telah menyertai lawatan
akademik di Kota Singapura. Lawatan tersebut telah diiringi oleh Pensyarah Kursus
Faizal Adnan Omar dan Mohd. Shafrizal Md. Hassan. Lawatan ini merupakan salah
satu lawatan ilmiah sebagai memenuhi matlamat dan keperluan PdP. Antara tempat-
tempat yang di lawat ialah Marina Bay Sand, Changi Airport, Handerson Waves Bridge,
Merlion Park dan Universal Studio Singapore Globe. Peningkatan kefahaman para pelajar
berdasarkan pembelajaran di dalam kelas dapat diaplikasikan dengan berkesan melalui
pengalaman dan dapatan maklumat dikawasan lawatan. Sesi lawatan tersebut dapat
memberi manfaat dan impak yang mapan dan keberkesanan di dalam menggembeling
transformasi pendidikan negara kearah ‘Industry Revolution 4.0’. Lawatan berakhir pada
9 September 2018.@



Geomatic Day

Yee Wui Chee

Pada 23 Oktober 2018, Pelajar DGU semester 1 sehinga semester 6 dan
pensyarah DGU, telah mengadakan sesi bicara bersama pihak JUPEM
Melaka dan Syarikat Integrated Engineering Survey di Dewan Kuliah
Titanium PMM. Sesi bicara ini juga dihadiri oleh pegawai kauseling
PMM. Antara objektif program ini ialah.

i.Menjanakan hubungan kolabrasi bersama pihak jupem negeri
melaka.

ii.Mengeratkan ukhuwah di antara pelajar-pelajar bidang diploma
geomatik daripada semester 1 hingga semester 6.

iii.Membuka minda pelajar tentang peluang kerjaya dalam bidang
geomatik di dalam dunia pekerjaan yang sebenar.

iv.Memupuk semangat berpasukan, setiakawan dan kerjasama
dalam sesebuah organisasi.

Pelaksanaan aktiviti ini dapat mencapai objektif yang disasarkan
dan mendapat sokongan padu daripada pihak politeknik. Secara
tidak langsung program ini dapat mendedahkan perihal isu-isu yang
berkaitan dengan dunia geomatik kepada pelajar-pelajar agar lebih
memahami tentang profesion dalam bidang geomatik. Semoga dengan
pelaksanaan program ini, dapat membantu Politeknik Merlimau untuk
mentransformasikan Pendidikan Teknikal dan Latihan Vokasional bagi
melahirkan modal insan yang berpengetahuan dan berkemahiran tinggi
serta dapat menyemarakkan lagi agenda tranformasi politeknik dalam
merealisasi dasar dan hala tuju sistem pengajian politeknik.



Lawatan Akademik Ke Universiti Teknologi Malaysia

Yee Wui Chee

Pada 10 Oktober 2018. Pelajar DGU seramai 35 orang dan pensyarah
DGU seramai 3 orang telah mengadakan satu lawatan akademik ke
Universiti Teknologi Malaysia. Di antara objektif lawatan tersebut ialah:

i.Memberi pendedahan dan pengetahuan baru bagi setiap cabang
dalam bidang ukur tanah (pengkhususan bidang ukur kadaster, ukur
kejuruteraan, fotogrammetri, gps dan gis)

ii.Mewujudkan interaksi dan perkongsian ilmu di kalangan pelajar.

ii.iMemberi pendedahan dan peluang pelajar untuk melanjutkan
pengajian ke peringkat lebih tinggi.

Adalah diharapkan dengan pelaksanaan lawatan ini dapat mencapai
objektif yang disasarkan dan mendapat sokongan padu daripada pihak
politeknik. Lawatan ini juga secara tidak langsung akan dapat membantu
melahirkan pelajar yang mempunyai pengetahuan tentang peralatan,
perisian dan teknologi ukur yang terkini serta dapat memotivasikan
pelajar untuk melanjutkan pelajaran ke peringkat yang lebih tinggi. Di
samping itu, pelaksanaan program ini juga dapat membantu pelajar dan
pensyarah dalam meningkatkan pengetahuan melalui sesi perkongsian
maklumat dan idea bersama pihak UTM serta dapat menerapkan
teknik pengajaran dan pembelajaran yang berkonsepkan Pembelajaran
Berasaskan Hasil (OBE).

Barisan pelajar dan pensyarah bersama-sama menimbal ilmu di Universiti Teknologi
Malaysia (UTM).

Isi Kandungan

Berita:

a. Pmm Antara Penerima Anugerah Penghargaan
Sempena Hari Novasi Kementerian Pendidikan Malaysia
(Kpm) Tahun 2018

b. Pelajar Seni Bina PMM raih ‘PERAK’ PAM Best Booth
Display Award 2018

c. Lawatan Akademik & Pengantarabangsaan Program
Seni Bina (RIAU, INDONESIA] bagi kursus DCA5226
Design 3 & Pendedahan Awal DCA6163 Measured
Drawing Semester 4 Sesi Jun 2018.

d. Kajian Tapak Dan Pendedahan Terhadap Rekabentuk
BangunanKomesial ‘Primeum Outlet’ Bagi Memenubhi
Keperluan Kursus DCA5226 Design 3 & Pendedahan
Awal Kursus DCA6163 Measured Drawing Sesi Jun 2018
(Hat Yai, Thailand)

e. Lawatan Akademik Pelajar Senibina bagi kursus
DCA3124 Design 2, Semester 3 & DCA5152 Building
Services 2, Semester 4 Sesi Jun 2018.(Singapura)

f. Geomatic Day

g. Lawatan Akademik Ke Universiti Teknologi Malaysia

Jabatan Kejuruteraan Awam

Sesi JUN 2018



